
	Lees en Kyk

· vind toepaslike inligting in tekste

· verduidelik verskuilde betekenis

· verduidelik die skrywer/verteller/karakter se standpunt/perspektief met bewyse uit teks

· verduidelik die sosio-politieke agtergrond van tekste 

· verduidelik die impak van figuurlike en retoriese taal en literêre stylmiddele op die betekenis van die teks soos inversie, metafoor, vergelyking, personifikasie, metonimia, klanknabootsing, simbool, hiperbool, kontras, sarkasme, spot, ironie, satire, paradoks, antitese, antiklimaks en woordspeling

· evalueer skrywer se afleidings en gevolgtrekkings

· gee en motiveer persoonlike respons op teks

· ontleed vooroordeel en diskriminasie
· verduidelik hoe woordkeuse, stylfigure, beeldspraak en klank gebruik word om stemming, betekenis en tema uit te druk;

· verduidelik hoe versreël- en strofebou, rym ritme en punktuasie betekenis skep en/of beïnvloed. 

	1. Lees die gedig en stel leidende vrae om vas te stel of die leerders dit verstaan.
2. Leerders soek herhalings.

3. Verklaar woorde soos:  “onmonargale”, “annalante”, ens.

4. Leerders beantwoord die konteks-vrae.

5. Leerders skryf ‘n literêre opstel waarin hulle op die ooreenkomste wys tussen die gedig en die aangehaalde gedeelte uit Kikoejoe van Ettienne van Heerden.  Leerders moet o.a. in hul opstel aandag gee aan die volgende:

5.1  “Toon aan dat die gedig ‘n satire op die sosiale gedragspatrone van die samelewing is, wat nie veel aandag gee aan die intellektuele en geestelike aspekte wat vir ‘n beskaafde bestaan nodig is nie.”  (Versjoernaal)

	VRAE:
1. Kies die korrekte antwoord en skryf dit neer:

Hierdie gedig is 'n:

· parodie

· satire

· elegie

· ballade





1

2. Motiveer jou antwoord by 1.




1
3. Noem twee voorbeelde van welvaart in die eerste strofe.  

2 

4. Watter aanklag word in strofe 1 teen die leefwyse van die mens in dié land gemaak?   Motiveer jou antwoord.



2

5. Watter opvallende teenstelling kom in strofes 1 en 2 voor ten opsigte van die seisoene?  Motiveer jou antwoord.                    

2

6. Verduidelik wat bedoel word met:  "... dun is die herfs vals die lente."
                                                                                                    2

7. Gee 'n voorbeeld van 'n vergelyking uit strofe 2.  Hoekom is dit besonder funksioneel?





              2

8. Gee 'n voorbeeld van 'n metafoor uit strofe 2.


2

9. Waarvan is die "olifant en leeu" van strofe 2 simbolies?

2

10. Verwys na strofe 3.
        Watter kritiek word in strofe 3 teen die samelewing uitgespreek?
2

        Motiveer jou antwoord.




2 
11. Die Koerantleser se oppervlakkigheid word openbaar in strofe 3.  Wat word in koerante geskryf wat die leser interesseer?                          2
12. Watter betekenis(se) lê opgesluit in die gebruik van die neologisme joollieste ?  
                                                                                      1                                                                                   

13. Gee die figuurlike betekenis van:  "te ver uitmekaar/lê hemel en aarde ..."  
(slotstrofe)





2 
14. In plaas van interpunksietekens maak die digter gebruik van woordgroeperings wat semanties terugwerkend sowel as prospektief kan funksioneer. Skryf een so ‘n voorbeeld uit strofe 4 neer.  
1  

BEHOEFTE AAN ONGUNSTIGE WEERS- EN ANDER OMSTANDIGHEDE – T.T. CLOETE

1.
Die land het ‘n teveel

2.
aan ryk boere met Ford

3.
en Fordson te veel halfgeleerde sportiewe studente

4.
studeer aan te veel universiteite met te veel sosiale personeel

5.
te veel is die somerdae en te kort

6.
is die winters dun is die herfs vals die lente.

7.
Die land het te veel binneland te veel olifant en leeu

8.
en te min watervoëls te min mere en koue poel

9.
met swane niks steur

10.
die voetbalson nie as hulle vleis braai sneeu

11.
dit nooit geen mis spoel

12.
soos melk teen ruite nie geen sprokies gebeur

13.
in woude nie.  Daar is te veel koerante

14.
en koerantsterre soos hoere en moordenaars

15.
te veel onmonargale koninginne en trompoppies 

16.
te veel annalante joollieste te vele sonnante

17.
mercedese te veel minnaars

18.
en ministers met hulle adjunkte en ander snoppies.

19.
Daar is te min skilderye en boeke

20.
en te min koue en kaggelvuur maande aanmekaar

21.
skyn die son daar is geen verbeeldingryke ommekeer

22.
van seisoene en menings nie geen donker hoeke

23.
teen storms nie te min storms te ver uitmekaar

24.
lê hemel en aarde met tussenin te veel mooi weer.

“Travel books and bad weather”, sê tant Gertruida, “dis die geheim van ‘n talentvolle lewe.  Die reis hou jou kop oop en die slegte weer dwing jou binneshuis, boeke toe.  Nie soos hier in die Karoo nie, waar die son nooit ophou skyn en mense snags moet buite wees om af te koel nie.  Die huisies is so donker en bedompig, die Afrikaners het nog nooit leer noord hou nie, jy lê en bak onder die sinkdak en jy word skoon naar as jy aan boeklees dink.  En buite is die son te skerp en die hande te sweterig om ‘n boek vas te hou.  Daarom dat die Karoomense sulke sterk bene en klein koppies het – nes akkedisse.”

“Nee, gee my enige dag ‘n misreëntjie oor ‘n grag en ‘n vreemde Hollandse hotelletjie en ‘n boekwinkel op die naaste hoek.  Dan voel ek soos Haar Majesteit Self.”

(Uit: KIKOEJOE – Etienne van Heerden)

